
N _______ հրամանի
ԾՐԱԳԻՐ
Հայաստանում մշակութային զբոսաշրջության զարգացման
1. Կազմակերպության անվանում
           «Պատմամշակութային արգելոց-թանգարանների և պատմական միջավայրի  

           պահպանության ծառայություն» ՊՈԱԿ

     2. Կազմակերպության գտնվելու վայրը`  Երևան, Թաիրովի 15
3. Ծրագրի անցկացման վայրը
Հայաստանի Հանրապետություն (մայրաքաղաք և մարզեր)

4. Անկացման ժամկետը
2017 թվական
5. Ծրագիր
5.1  Բովանդակություն 

Մշակութային տուրիզմը երկար պատմություն ունի։ Այն երբեմն համարում են զբո​սաշրջության նախնական տարբերակը, որ ունի նաև զարգացման մեծ հեռանկար​ներ։ Համաշխարհային զբոսաշրջային կազմակերպությունը հաշվարկել է, որ ընդ​հանուր զբոսաշրջության մոտ երեսունյոթ տոկոսը կազմում է մշակութային տու​րիզմը, և այն տարեցտարի աճում է։ Վերջին ուսումնասիրությունները հավաստում են, որ եվրոպացիները արտասահմանում այցելում են նույնքան թանգարաններ, որքան իրենց հայրենիքում։ Սա ցույց է տալիս մշակութային զբոսաշրջության զար​գացման կարևորությունը։
Հայ ժողովրդի մշակույթը, տեղացինե​րի կենսակերպը, պատմությունը, կրոնը, ճարտարապետությունը, արվեստը և հա​սարակության կյանքը կազմող այլ բնագավառներ ևս հանրահռչակելու և մեր երկիր այցելողներին պատշաճ ներկայացնելու կարիք կա: 

Ահա այս նպատակով էլ ստեղծվելու է մեր երկիրը ներկայացնող պարսկերեն թարգմանված ձեռքով արված պատկերազարդումներով գրքույկ (QR կոդերի ծրագրավորմամբ), որը տարածվելու է «Զվարթնոց» միջազգային օդանավա​կայանում՝ տեղ գտնելով նաև Երևան ժամանող ինքնաթիռներում, զբոսաշրջային կազմակերպություններում ու կենտրոններում: 

 5.2  Ծրագրի նպատակը
Մշակութային տուրիզմը սահմանվում է որպես անհատների տեղաշարժ իրենց մշտական բնակության վայրից դեպի մշակութային կենտրոններ՝ նոր տեղեկա​տվություն և փորձ ձեռք բերելու, ինչպես նաև մշակութային կարիքները բավարա​րելու նպատակով։ Մշակութային կարիքներ ասելով հասկանում ենք անհատի սե​փական մշակութային ինքնության ամրապնդումը այլ մշակույթներ ուսումնասիրե​լու միջոցով։
Ծրագրի նպատակը որոշելիս հաշվի է առնվել այն փաստը, որ սպասելիքները, կարիքները և զբոսաշրջությունից սպասվող օգուտները տարբեր են՝ կախված այ​ցելության վայրից։ Զբոսաշրջիկների հետաքրքրությունների բավարարումը՝ բնա​պատկերներ տեսնելը, արվեստի, մշակույթի, սովորույթների ուսումնասիրությունը, կարևոր է մշակութային նպատակակետի զարգացման համար։ 

Այսպիսով՝ մեր մշակույթը ներկայացնող գրքույկներն ավելի շատ զբոսաշրջիկների կբերեն մշակութային կենտրոններ, մարդկանց ովքեր մի քանի օրով աշխա​տանքային այցով նույնիսկ կժամանեն Հայաստան:

   5.3 Ակնկալվող արդյունքները
Յուրաքանչյուր պետություն, քաղաք, այլ խորհրդանիշներից զատ, ինքն իրեն ու աշխարհին ներկայանալի է նաև իր մշակույթով, մշակութային ժառանգությամբ, ավանդույթներով, ժամանակակից արվեստով։ Այն որքան նպաստավոր է ինք​նաճանաչողության համար, նույնքան էլ տվյալ էթնոսին ճանաչելի է դարձնում մշակու​թային բազմազանության միջավայրում։
Փաստ է, որ մշակութային զբոսաշրջիկներն ավելի շատ գումար են ծախսում, քան մյուսները։ Մշակութային զբոսաշրջությունը աստիճանաբար դառնում է ավելի հայտնի և տարածված ամբողջ աշխարհում։ Բացի այդ, այն կարևոր դեր է խաղում այցելվող վայրերի զարգացման և հարստացման գործում։
Ահա այս գրքույկի պարսկերեն թարգմանությամբ հրատարակումը կնպաստի մեր երկրի մշակութային հեռա​նկարի առավել հստակեցմանը, մշակութային տուրիզմի զարգացմանը:

